
پوختە:

     توێژینەوەکـــە بـــە ناونیشـــانى ''توانـــای تێگەیشـــتنی دەق لای قوتابییانـــی زانکـــۆ''، قوتابییانـــی زانکـــۆی 

ــە  ــە نموونـ ــی )٢٠٢١-٢٠٢٢( بـ ــاڵی خوێندنـ ــۆ سـ ــوردی بـ ــی کـ ــی زمانـ ــەڵا  حەدین/کۆلیژی زمان/بەشـ سـ

ـــەوەدا.  ـــەی خوێندن ـــە پڕۆس ـــەرەکیيە ل ـــی س ـــەرەکی و ئامانج ـــی س ـــن بنەمایەک ـــان تێگەیش ـــراون. بێگوم وەرگی

لـــە ســـەردەمی ئەمـــڕۆدا تێنەگەیشـــن لـــە خوێندنـــەوە لـــە پڕۆســـەی خوێندنـــدا گرفتـــی بەشـــێکی زۆری 

قوتابییانـــە، هـــەر ئەمـــەش یەکێـــک بـــوو لـــە هۆکارەکانـــی  هەڵبژاردنـــی ئـــەم بابەتـــە بـــۆ توێژینـــەوە. بـــۆ 

ـــەم  ـــج ل ـــراوە، ئامان ـــیکاری بەس ـــفیی ش ـــازی وەس ـــە ڕێب ـــت ب ـــە پش ـــی توێژینەوەک ـــتهێنانی ئەنجامەکان بەدەس

ـــد پرســـیارێکە:  ـــەوەی چەن ـــۆ و وەڵامدان ـــی زانک ـــە لای قوتابییان ـــای تێگەیشـــتنی دەق ـــی توان ـــە زانین توێژینەوەی

ـــدی  ـــا پەیوەن ـــتێکدایە؟ ئای ـــە چ ئاس ـــوردی ل ـــی ک ـــی زانکۆ/بەش ـــتنی دەق لای قوتابییان ـــای تێگەیش ـــا توان ئای

لـــە نێـــوان خێرایـــی خوێندنـــەوە و توانـــای تێگەیشـــتندا هەيـــە؟ ئایـــا پەیوەنـــدی لـــە نێـــوان ڕەگـــەز )نێـــر، 

مـــێ( و توانـــای تێگەیشـــتندا هەیـــە؟ لـــە ئەنجامـــدا دەرکـــەوت توانـــای تێگەیشـــتنی دەق لای قوتابییانـــی 

ـــی  ـــوان خێرای ـــە نێ ـــە ل ـــی پێچەوان ـــدایە و پەیوەندییەک ـــتێکی زۆر باش ـــە ئاس ـــان ل ـــژی زم ـــی کۆلێ ـــی کوردی بەش

خوێندنـــەوە و توانـــای تێگەیشـــتندا هەیـــە، ڕەگـــەز کاریگەریـــی لـــە ســـەر توانـــای تێگەیشـــن نییـــە، لـــە 

کۆتایـــی توێژینەوەکەشـــدا چەنـــد ئەنجامێـــک و لیســـتی ســـەرچاوەکان خراونەتـــە ڕوو.

كلیلەوشەكان: تێگەیشن، خوێندنەوە، خێرایی خوێندنەوە، توانا

توانای تێگەیشتنی دەق لای قوتابییانی زانکۆ 

د.ڕێژنە سیف الدین حسن

زانکۆی سەلاحەدین – هەولێر

کۆلیژی زمان-بەشی زمانی کوردی

بـــەشى یەكـــەم: ئـــەم ناونیشـــانانە لەخـــۆ دەگرێـــت: پڕۆســـەی 

میكانیزمـــی  خوێندنـــەوە،  لـــە  تێگەیشـــن  و  خوێندنـــەوە 

پڕۆســـەى تێگەیشـــن لـــە مێشـــكدا، ئاســـتەكانى تێگەیشـــتنى 

ـــن.  ـــردارى تێگەیش ـــەر ك ـــە س ـــەى كار دەكەن ـــەو هۆكاران دەق، ئ

ــە  ــی توێژینەوەکـ ــی مەیدانیـ ــە لایەنـ ــە بـ ــەشى دووەم: تایبەتـ بـ

و شـــیکردنەوەی ئەنجامەکانـــی توێژینەوەکـــە. لـــە کۆتایـــی 

ـــە و لیســـتی ســـەرچاوەکان  ـــەدا ئەنجامـــی توێژینەوەک توێژینەوەک

خراونەتـــە ڕوو.

بەشی یەکەم 

 ١-١. پڕۆسەی خوێندنەوە و تێگەیشتن لە خوێندنەوە

ــدا،  ــژووى مرۆڤایەتیـ ــە مێـ ــڕاوە لـ ــێکی دانەبـ ــەوە بەشـ خوێندنـ

ــدا.  ــوون و فێركردنـ ــەى فێربـ ــە پڕۆسـ ــەره لـ ــى كاریگـ هۆكارێـ

لـــە قۆناغـــە جیاجیـــاكانى مێـــژوودا گرنگیـــى خوێندنـــەوە و 

كاریگەرییـــەكانى دەبینرێـــت کـــە ڕێگایـــەكى كاریگـــەر بـــووە بـــۆ 

دەســـتكەوتنى زانیـــارى و ئەزمـــوون، پڕۆســـەیەكى هاوبەشـــە 

ــان  ــپۆڕان و زانایـ ــە پسـ ــدا، بۆیـ ــتە جیاجیاكانـ ــوان زانسـ ــە نێـ لـ

لـــە ڕوانگـــەى  داوە،  بـــەم چەمكـــە  تایبەتیـــان  گرنگيیـــەكى 

ـــاوازى  ـــژوودا پێناســـەى جی ـــاكانى مێ ـــە قۆناغـــە جیاجی ـــاوازەوە ل جی

بـــۆ كـــراوە.  

خوێندنـــەوە بـــەوە پێناســـە دەكرێـــت: چالاكییەكـــی هـــزرى و 

ـــەنى  ـــەرەڕای لای ـــەن س ـــێ دەك ـــۆكار كاری ت ـــن ه ـــە، چەندی ئەقڵیی

دەروونیـــى خوێنـــەر یـــان لایـــەنى ژینگـــە یـــان بابـــەتى خوێـــنراو 

)مجـــاور، 2000: 185(، واتـــە پڕۆســـەی كارلێكردنـــە لـــە نێـــوان دوو 

ـــى  ـــد هۆكارێ ـــوونى چەن ـــەڵ ب ـــەر و دەق(، لەگ جەمســـەردا )خوێن

یارمەتیـــدەر وەک ژینگـــە و ئەزمـــوونى خوێنـــەر و باردۆخى دەروونى 

ـــردن  ـــۆ مامەڵەك ـــە ب ـــاى تاك ـــەوە توان ـــد. خوێندن ـــەر و... هت خوێن

ـــا و  ـــە وات ـــتنەوەیانە ب ـــدا، بەس ـــە نووسراوەكان ـــت و وش ـــەڵ پی لەگ

شـــیكردنەوە و لێكدانەوەیـــان بـــۆ بەدەســـتهێنانى ئـــەو واتایـــەى 

ـــن؛  ـــەوە و تێگەیش ـــەى خوێندن ـــتیەتى. پڕۆس ـــەر مەبەس ـــە نووس ك

دوو پرۆســـەى بەیەكـــەوە پەیوەســـن بـــە جۆرێـــک خوێندنـــەوە 

بەبـــێ تێگەیشـــن پڕۆســـەیەكى ناتـــەواوە. كاتێـــک خوێندنـــەوە 

ئامانجـــی خـــۆی دەپێكێـــت، ئەگـــەر هاتـــوو خوێنـــەر بتوانێـــت 

ـــەوە و  ـــدا لێكدان ـــزری خۆی ـــە ه ـــگات و ل ـــە تێب ـــاى دەقەك ـــە وات ل

شـــیكردنەوەى  بـــۆ بـــكات. چەمـــى "خوێندنـــەوە بـــە تێگەیشـــن" 

پێشەکی

ناونیشانى توێژینەوەكە

ـــای تێگەیشـــتنی دەق  ـــە "توان ـــە ل ـــە بریتیی ناونیشـــانی توێژینەوەک

لای قوتابییانـــی زانکـــۆ"، قوتابییانـــی زانکـــۆی ســـەڵاحەدین/کۆلێژی 

ـــە  ـــە ل ـــراوە. توێژینەوەک ـــە وەرگی ـــە نموون ـــوردی ب ـــی ک زمان/بەش

ـــە.   ـــی دەروونیی ـــواری زمانەوانی ب

گرنگیى توێژینەوەكە

ــى  ــردن لایەنێـ ــەروەردە و فێركـ ــدا پـ ــەردەمى ئەمڕۆمانـ ــە سـ لـ

فـــراوان و گـــەورەى ژیـــان پێـــک دەهێنێـــت، بـــە جۆرێـــک 

كـــە لـــە هەمـــوو كۆمەڵگەكانـــدا بـــرەودان بـــەم لایەنەیـــە، 

ـــی  ـــتانیەت. گرنگی ـــكەوتن و شارس ـــى پێش ـــى بنەڕەتی ـــە خاڵ بووەت

ـــۆ  ـــد زانک ـــا چەن ـــە ت ـــەوە ک ـــۆی دەبینێت ـــەوەدا خ ـــە ل توێژینەوەک

ـــە  ـــنراوە ل ـــە دەقـــی خوێ ـــە کـــرداری تێگەیشـــن ل گرنگـــی دەدات ب

ـــی  ـــوودا گرنگی ـــە داهات ـــت ل ـــەوەی بتوانرێ ـــۆ ئ ـــی، ب ـــەن قوتاب لای

زیاتـــر بـــەم بـــوارە بدرێـــت.

ئامانجى توێژینەوەكە

ئامانجی ئەم توێژنەوەیە بریتییە لە:

ــی  ــتنی دەق لای قوتابییانـ ــتی تێگەیشـ ــانکردنی ئاسـ - دەستنیشـ

نموونـــەی توێژینەوەکـــە.

ــی  ــتنی دەق لای قوتابییانـ ــتی تێگەیشـ ــانکردنی ئاسـ - دەستنیشـ

نموونـــەی توێژینەوەکـــە بـــە پێـــی ڕەگـــەز )نێـــر، مـــێ(.

- دەستنیشـــانکردنی پەیوەندیـــی خێرایـــی خوێندنـــەوە بـــە 

توانـــای تێگەیشـــن.

ڕێبازى توێژینەوەكە 

پشت بە ڕێبازى وەسفیی شیكارى بەستراوە. 

پرسیاری توێژینەوەکە

ـــد  ـــی چەن ـــە وەڵام ـــن ب ـــتی گەیش ـــە مەبەس ـــە ب ـــەم توێژینەوەی ئ

ـــام دراوە: ـــیارێک ئەنج پرس

- ئایا ئاستی تێگەیشتنى دەق لای قوتابییانی زانکۆ چۆنە؟

ــای  ــەر  توانـ ــە سـ ــی لـ ــێ( کاریگەریـ ــر، مـ ــەز )نێـ ــا ڕەگـ - ئایـ

تێگەشـــتنى دەق و خێرایـــی خوێندنـــەوە هەیـــە؟

- ئایـــا پەیوەنـــدی لـــە نێـــوان توانـــای تێگەیشـــتنى دەق و خێرایـــی 

خوێندنـــەوە لای نموونـــەی توێژینەوەکـــە هەیـــە؟

ناوەرۆكى توێژینەوەكە 

ئەم توێژینەوەیە لە دوو بەش  پێک دێت: 

ـــای  ـــەى جیاجی ـــەوە پێناس ـــوارە جیاجیاكان ـــپۆڕانى ب ـــەن پس ـــە لای ل

ـــە:   ـــراوە، لەوان ـــۆ ك ب

كـــردارى  لـــە  بریتییـــە  خوێندنـــەوە  لـــە  تێگەیشـــن 

بەیەكەوەبەســـتنى ئەزمـــوونى خوێنـــەر بـــە هێـــا نووسراوەكانـــەوە، 

ئـــەم بەیەكەوەبەســـتنەش بریتییـــە لـــە دۆزینـــەوەى واتـــا لـــە 

خوێـــنراوەكان  بیرۆكـــە  ڕێكخســـتنى  و  دەوروبـــەر  ڕێگـــەى 

)زهـــران، 2007: 370(. یـــان بـــەوە پێناســـە دەكرێـــت: ئـــەو 

ــى  ــى تێكەڵـ ــى ئەرێنـ ــە تێكەڵبوونێـ ــی بـ ــە قوتابـ ــە كـ كردارەیـ

ــوونى  ــانى ئەزمـ ـــە بەكارهێنـ ــت، ب ـــە دەبێـ ــە نووسراوەك دەقەكـ

پێشـــووی بـــۆ بەیەكەوەبەســـتنى دروســـتى نێـــوان هێـــا و 

ـــەدا،  ـــەم چوارچێوەی ـــەكى گونجـــاو ل ـــاكان و بەدەســـتهێنانى واتای وات

ـــتیى  ـــانكردنى ڕاس ـــە و دەستنیش ـــاو دەقەك ـــاكانى ن ـــتنى وات ڕێكخس

ــە  ــان، لـ ــن و جیاكردنەوەیـ ــەكان و ڕێكخسـ ــە و بۆچوونـ بیرۆكـ

كۆتاییـــدا دەبێتـــە ئەزموونێـــى نـــوێ، لەوانەیـــە لـــە بارودۆخـــە 

جیاجیـــاكانى ژیـــانى لـــە ئێســـتا و داهاتـــوودا بـــەكاری بهێنێـــت 

)حافـــظ، 2008: 159(. یـــان وا لێـــک دەدرێتـــەوە كـــە: كـــرداری 

ــە  ــردن لـ ــە كارلێكـ ــە لـ ــدە، بریتییـ ــرە ڕەهەنـ ــەوەى فـ بیركردنـ

نێـــوان خوێنـــەر و دەق و دەوروبـــەر. تێگەیشـــن كردارێـــى 

ـــە  ـــە نووسراوەك ـــاى دەق ـــت وات ـــەر دەتوانێ ـــە خوێن ـــتراتیژییە ك س

ــى  ــەش كردارێـ ــەوە، ئەمـ ــى بكاتـ ــت و پوختـ ــت بهێنێـ بەدەسـ

ئاڵـــۆزە پێویســـتى بـــە هاوهانگیـــى كۆمەڵێـــک ســـەرچاوەى 

زانیـــارى هەیـــە كـــە بەیەكـــەوە پەیوەســـن )شـــحاتە و اخـــرون، 

.)232  :2003

ـــەر  ـــە خوێن ـــاراوە ك ـــە ئ ـــک دێت ـــەوە كاتێ ـــە خوێندن ـــن ل تێگەیش

بتوانێـــت بـــگات بـــە مەبەســـتی نووســـەر، ئەمـــەش پەیوەســـتە 

بـــە كۆمەڵـــە هۆكارێـــک، لەوانـــە ئامادەباشـــی و كارامەیـــی 

خوێنـــەر و ئەزمـــوونى خوێنـــەر و جـــۆرى دەق و ژینگـــەى 

خوێندنـــەوە و جـــۆری خوێندنەوەكـــە و ســـتراتيژى خوێندنـــەوە 

ــوو ئـــەو هۆكارانـــە كار دەكەنـــە ســـەر  شـــارەزا بێـــت. هەمـ

ــتپێكردنى  ــەرەتای دەسـ ــە سـ ــە دەق، چونكـ ــن لـ ڕادەى تێگەیشـ

ـــەوە  ـــە ڕووى دەروونیی ـــەر ل ـــە خوێن ـــەوە گرنگ ـــەى خوێندن پڕۆس

ــەى  ــەو دەقانـ ــە، ئـ ــەش گرنگـ ــۆری دەقەكـ ــت و جـ ــادە بێـ ئامـ

ـــە زمانێـــى ســـادە و ڕاســـتەوخۆ بیرۆكـــەكانى  ئاســـانن و نووســـەر ب

پاشـــخانى  و  ئەزمـــوون  ئاســـانترە،  تێگەیشـــتنیان  داڕشـــتووە 

كـــۆدەكانى  بـــۆ كردنـــەوەى  زانیاریـــى خوێنەریـــش گرنگـــە 

دەقەكـــە، هەروەهـــا ژینگـــەى خوێندنەوەكـــە گرنگـــە كـــە 

تـــا چەنـــد ژینگەیـــەكى لەبـــار و ئارامـــە، جگـــە لەمـــە جـــۆری 

خوێندنەوەكـــە گرنگـــە كـــە بـــە بێدەنگـــى دەخوێنێتـــەوە یـــان 

بـــە دەنـــگ دەخوێنێتـــەوە بـــۆ كەســـانی دەوروبـــەرى، چونكـــە 

ـــۆی  ـــۆ خ ـــە ب ـــى دەقەك ـــە بێدەنگ ـــەر ب ـــوودەترە ئەگ ـــەر ئاس خوێن

ـــەش وا دەكات  ـــەرە، ئەم ـــتۆى لەس ـــتر پاڵەپەس ـــەوە و كەم بخوێنێت

ـــە.  ـــت و قووڵـــتر بچێتـــە نـــاو دەقەك ـــر لـــە دەقەكـــە بڕوانێ وردت

هەروەهـــا گرنگـــە خوێنـــەر شـــارەزای ســـتراتیژى خوێندنـــەوە و 

ـــاى  ـــە وات ـــگات ب ـــانى ب ـــە ئاس ـــوو ب ـــت تاك ـــا بێ ـــەوەى وات كورتكردن

ـــتییانە،  ـــۆكارە گش ـــەم ه ـــە ل ـــگات. جگ ـــە و تێیب ـــتى دەقەك دروس

چەندیـــن هـــۆكارى تـــر هـــەن كـــە تایبەتـــن بـــە تایبەتمەندیـــى 

ــەوەدا. ــە كاتى خوێندنـ ــەكان لـ كەسـ

١-٢. میكانیزمی پڕۆسەى  تێگەیشتن لە مێشكدا 

تێگەیشـــن دوو واتـــاى بـــاوی هەیـــە، یەكەمیـــان  پڕۆســـەیەكى 

ئەقڵییـــە كـــە لـــە ڕێگەیـــەوە گوێگـــر ئـــەو دەنگانـــە جیـــا 

ـــت  ـــان دەهێنێ ـــت و بەكاری ـــە قســـەكەر دەریاندەبڕێ ـــەوە ك دەكات

بـــۆ ئـــەوەى ئـــەو بیرۆكانـــە دابڕێژێـــت و لێـــک بداتـــەوە كـــە 

قســـەكەر دەیەوێـــت بیگەیەنێـــت. بـــە واتایـــەكى ســـادەتر: 

تێگەیشـــن بریتییـــە لـــە كـــردارى هەڵهێنجـــانى واتـــا لـــە دەنگـــەكان 

ـــە دوو بـــەش پێـــک  )ســـید یوســـف، 1990: 68(. مێشـــى مـــرۆڤ ل

دێـــت )نیـــوەى لای چـــەپ و نیـــوەى لای ڕاســـت(، هەریـــەک لـــەم 

دوو نیـــوە بەشـــەش بـــۆ چـــوار بـــەش دابـــەش كـــراوە، یەكێـــک 

لـــەم بەشـــانە ناوچـــەى "ڕۆناڵـــد"ە كـــە تایبەتـــە بـــە پڕۆســـەى 

ـــش  ـــدی زمانی ـــن. ناوەن ـــانى ئاخاوت ـــەى ئەندام ـــەكردن و جووڵ قس

ـــە  ـــەم ناوچەی ـــرۆكا"، ئ ـــەى "ب ـــە ناوچ ـــت ل ـــک دێ ـــكدا پێ ـــە مێش ل

ــەوە و  ــە ڕووی جووڵانـ ــەكردن لـ ــدنى قسـ ــە ڕاپەرانـ ــە لـ بەرپرسـ

ـــژاردنى  ـــەوە و هەڵب ـــانەكانى كۆكردن ـــتە و نیش ـــە و ڕس ـــی وش ڕۆنان

ـــكا"،  ـــی، 2014: 57-58(. ناوچـــەى "ڤێرنی ـــەكان )دزەی وشـــە ئەركیی

ئـــەم ناوچەیـــە بەرپرســـە لـــە تێگەیشـــتنى زمـــان، چ دەربـــڕاو 

بێـــت یـــان نـــووسراو، دەكەوێتـــە نیـــوەى لای چەپـــى مێشـــک. 

جگـــە لەمـــە، ئـــەم ناوچەیـــە دەســـت دەگرێـــت بەســـەر 

بەرهەمهێنـــی زمـــانى ئامـــاژە )كعـــواش، 2020: 88-89(. كـــردەى 

ــوارى  ــانى بـ ــۆزە، زانایـ ــەكى ئاڵـ ــكدا كردەیـ ــە مێشـ ــن لـ تێگەیشـ

ـــەوە  ـــە لێكۆڵین ـــن ل ـــتاش بەردەوام ـــا ئێس ـــی ت ـــى دەروون زمانەوانی

لـــە ســـەر چۆنیەتیـــى بەرهەمهێنـــان و وەرگرتنـــى زمـــان و 

بەئەنجامگەیانـــدنى كـــردەى تێگەیشـــن، بـــەڵام لێكۆڵەرانـــی 

ـــن و  ـــردارى وەرگرت ـــە ك ـــەوەى ك ـــەر ئ ـــە س ـــن ل ـــوارە كۆك ـــەم ب ئ

ـــت، وەک:  ـــەڕ دەبێ ـــک تێپ ـــد قۆناغێ ـــە چەن ـــان ب ـــانى زم بەرهەمهێن

ـــی  ـــووسراو و قۆناغ ـــان ن ـــڕاو ی ـــەى دەرب ـــی وش ـــی وەرگرتن قۆناغ

چارەســـەركردن و قۆناغـــی نـــاردن و بەرهەمهێنـــانى زمـــان )احمـــد، 

بـــدون ســـنة: 132-131(.  

پـــێ دەكات دواى وەرگرتنـــى  تێگەیشـــن دەســـت  كـــردەى 

ـــەكەرەوە  ـــەن قس ـــە لای ـــە ل ـــووسراو ك ـــان ن ـــنراو ی ـــەیەكى دركێ وش

لـــە حاڵـــەتى وەرگرتنـــى وشـــەیەكى دركێـــنراو  دەنێردرێـــت. 

لـــە ڕێگـــەى گوێیەكانـــەوە، لـــە شـــێوەى شـــەپۆلى دەنـــگ 

ـــی  ـــۆ گوێ ـــەوە ب ـــەكان و لەوێش ـــەردەى گوێی ـــۆ پ ـــەوە ب دەگوازرێت

ـــەوە  ـــاژە دەمارییەكان ـــەى ئام ـــە ڕێگ ـــە ل ـــاوەوە ك ـــت و ن ناوەڕاس

دەگوازرێتـــەوە بـــۆ مێشـــک )احمـــد، بـــدون ســـنة: 132-131(، 

بـــەڵام لـــە حاڵـــەتى وەرگرتنـــى وشـــەى نـــووسراو لـــە ڕێگـــەى 

چاوەكانـــەوە، كـــە ئـــەم ناوچەیـــە بەرپرســـە لـــە ناوچـــەى 

"هەســـتى بیـــنراو" كـــە بەرپرســـە لـــە واتـــاى وشـــە بیـــنراوەكان، 

ـــەو  ــەوا ئ ــەوە، ئـ ـــەى دەیانخوێنێتـ ـــا زمانیيان ـــەو هێ ـــە ئ وات

ناوچەیـــە هەڵدەســـتێت بـــە وەرگرتـــن و هەســـتكردنی بینیـــن 

ــەوە  ــاری بینینـ ــەى دەمـ ــە ڕێگـ ــەوە و لـ ــەى چاوەكانـ ــە ڕێگـ لـ

ـــوی، 2010:  ـــكا" )عبدالق ـــەى "ڤێرنی ـــۆ ناوچ ـــەوە ب ـــە دەیگوازێت ك

125(. ئـــەو ناوچەیـــەى بەرپرســـە لـــە بینیـــن بـــە توێكڵـــى 

هێڵـــدار نـــاسراوە، ئـــەم توێكڵـــى بینینـــە كلیلـــی خوێندنـــەوەى 

ـــەكان و ناســـینەوەى كەرەســـتەكانە وەک  ـــە زمانیی وشـــەكان و یەك

هەنـــگاوى یەكـــەم لـــە ناونـــانى شـــتەكاندا )بـــن شـــهدا، 2015: 

232(. هەروەهـــا ئەقڵـــی مـــرۆڤ دەکرێـــت بـــە دوو بەشـــەوە، 

ـــە  ـــت ک ـــێ دەگوترێ ـــی پ ـــی ئاگای ـــرۆڤ ئەقڵ ـــی م ـــی ئەقڵ لای چەپ

پەیوەســـتە بـــە بابـــەت و لۆژیـــک و درک بـــە "هـــۆ - ئەنجـــام" 

دەکات و زانیـــاری لـــە ڕێگـــەی هەســـتەکانەوە وەردەگرێـــت و 

ـــان  ـــی پێشـــوو و بەراوردی ـــەڵ زانیارییەکان ـــەری دەکات لەگ بەرامب

ـــەڵام  ـــەوە و ئەنجـــام بەدەســـت دێنێـــت، ب دەکات و شـــییان دەکات

ـــاوەوەی مـــرۆڤ  ـــی ن ـــە خـــود و جیهان ـــە ب ـــی تایبەت ـــی بێئاگای ئەقڵ

ــی، 2013: 87(. ــت )دزەیـ ــک نازانێـ و لۆژیـ

١-٢. ئاستەكانى تێگەیشتنى دەق 

ــن  ــێوازەكانى تێگەیشـ ــت و شـ ــردنى ئاسـ ــە دیاریكـ ــەبارەت بـ سـ

لـــە خوێندنـــەوە، پســـپۆڕان ئاســـتەكانى تێگەیشـــن بـــە چەنـــد 

كلارک"  و  "كالاهـــان  لەوانـــە  دەكـــەن،  پۆلێـــن  شـــێوازێک 

ـــڕەكان  ـــەوەى دێ ـــۆ ســـێ ئاســـت )خوێندن ـــتەكانى تێگەیشـــن ب ئاس

پشـــت  دێـــرەكان و خوێندنـــەوەى  نێـــوان  و خوێندنـــەوەى 

ــەم  ــتى یەكـ ــە ئاسـ ــت لـ ــەن. مەبەسـ ــەش دەكـ ــڕەكان( دابـ دێـ

ــى  ــتنى زارەكیـ ــاى تێگەیشـ ــە واتـ ــە بـ ــتنە، كـ ــاى تێگەیشـ بنەمـ

ـــە گـــەڕان  ـــە، ئاســـتى دووەمیـــش ب وشـــەكان و ڕســـتە و پێكهاتەكان

ــە و  ــەوە و ئەنجامەكانـ ــاردان و لێكدانـ ــە و بڕیـ ــەدواى بەڵگـ بـ

ـــەر  ـــەى نووس ـــەو خاڵان ـــبینیكردن و ئ ـــاى پێش ـــێیەم توان ـــتى س ئاس

ـــح، 2005: 278(. ـــردوون )مفل باســـی نەك

هەندێک لە پسپۆڕانی تر پۆلێنی دەكەن بۆ:

ــانكردنى  ــە دەستنیشـ ــەوە: كـ ــى خوێندنـ ــتنی بنەڕەتیـ - تێگەیشـ

واتـــاى وشـــەكان و بیرۆكـــەى گشـــتیى بابەتەكـــە و بیرۆكـــە 

لاوەكیيـــەكان و خوێندنـــەوەى وشـــە و گرافـــەكان دەگرێتـــەوە.

واتـــا  دەســـتكەوتنى  كـــە  ناڕاســـتەوخۆ:  تێگەیشـــتنى   -

ناڕاســـتەوخۆكان و دەستخســـتنى واتـــاى وشـــەكان لـــە ڕێگـــەى 

دەوروبـــەر و دیاریكـــردنى ئـــەو ڕێكخســـتنەى كـــە نووســـەر 

كەرەســـتە  بەراوردكـــردنى  هەروەهـــا  دەگەڕێـــت،  بەدوایـــدا 

هاوشـــێوەكان و جیـــاوازەكان و جیاكردنـــەوەى ئـــەو بیرۆكانـــەى 

ـــە  ـــەى دوورن ل ـــەو بیرۆكان ـــت و ئ ـــۆی دەگرێ ـــە لەخ ـــە بابەتەك ك

ـــەوە. ـــتە ســـەرەتاییەكان دەگرێت ـــە و دەستنیشـــانكردنى ڕس بابەتەك

ــژەر و  ــدگاى توێـ ــەوەى دیـ ــە: دۆزینـ ــتنى ڕەخنەگرانـ - تێگەیشـ

جیاكردنـــەوەى ڕاســـتى لـــە بۆچـــوون، دەربرینـــى بۆچـــوونى 

ـــاردان  ـــەوە و بری ـــەو شـــتانەى كـــە دەیخوێنێت ـــە ســـەر ئ ـــەر ل خوێن

ـــوان هـــۆكار و  ـــى نێ ـــردنى پەیوەندی ـــا دیاريك ـــە ســـەرى، هەروەه ل

ـــلیمە، 2013: 158(. ـــەكان )س ـــەنگاندنى بەڵگ ـــەرى و هەڵس كاریگ

ـــتێى  ـــد ئاس ـــەر چەن ـــۆ س ـــن ب ـــتەكانى تێگەیش ـــر ئاس ـــى ت هەندێ

ـــەن، وەک: ـــەش دەك ـــر داب ت

- ئاســـتى وشـــە: ئـــەم ئاســـتە بریتییـــە لـــە دیاریكـــردنى واتـــاى 

ـــێ دەكات،  ـــتى ل ـــەكە گوزارش ـــە وش ـــەى ك ـــەو واتای ـــەكان و ئ وش

ــەكەدا،  ــەڵ وشـ ــی لەگـ ــەكە و پەیوەندیـ ــاى وشـ ــى دژواتـ زانینـ

ــوو. ــەى لەیەكچـ ــۆ كۆمەڵـ ــەكان بـ ــردنى وشـ پۆلێنكـ

ــانكردنى  ــە دەستنیشـ ــە لـ ــتە بریتییـ ــەم ئاسـ ــتە: ئـ ــتى ڕسـ - ئاسـ

مەبەســـتى ڕســـتەكان و تێگەیشـــن لـــە واتـــاى ڕســـتەكان و 

بەســـتنەوەیان بـــەو واتایـــەى كـــە لەگەڵـــى دەگونجێـــت و 

ـــۆری  ـــتەكان و ج ـــوان ڕس ـــتى نێ ـــى دروس ـــە پەیوەندی ـــردن ب دركك

ــرەى  ــە گوێـ ــتەكان بـ ــردنى ڕسـ ــاى پۆلێنكـ ــە و توانـ پەیوەندییەكـ

بیرۆكـــە و بۆچوونـــەكانى ڕســـتەكان.

- ئاســـتى بڕگـــە )پەرەگـــراف(: واتـــە درككـــردن بـــە مەبەســـتى 

توانـــاى  و  ســـەرەكى  بیرۆكـــەى  دەستنیشـــانكردنى  و  بڕگـــە 

و  بڕگەكـــە  بـــۆ  گونجـــاو  ناونیشـــانێى  دەستنیشـــانكردنى 

هەڵســـەنگاندنى بیرۆكـــەكان، درككـــردن بـــە بیرۆكـــەكانى نێـــوان 

دێـــڕەكانى )جـــاب اللـــە، 1996(.

١-٤. ئەو هۆكارانەى كار دەكەنە سەر كردارى تێگەیشتن 

چەنـــد هۆكارێـــک كار دەكەنـــە ســـەر كـــرداری تێگەیشـــن لـــە 

خوێندنـــەوەى دەقـــدا، لەوانـــە:

یەكەم: خوێنەر 

مەبەســـت لـــە ئامادەباشـــیی لایـــەنى دەروونى و جەســـتەیی 

خوێنـــەرە لـــە كاتى خوێندنـــەوەدا.

دووەم: دەق 

جـــۆری دەق لـــە ڕووى ئاســـانى و گرانییـــەوە. ئاســـتى ئاســـانیى 

دەق پشـــت دەبەســـتێت بـــە كارلێكـــردنى نێـــوان زانیارییـــەكانى 

ــی  ــت فۆرمـ ــە دەتوانێـ ــەر، كـ ــاكانى خوێنـ ــە و توانـ ــاو دەقەكـ نـ

ــە  ــەكانى دەقەكـ ــە( و تایبەتمەندیيـ ــان گرانـ ــانە یـ ــە )ئاسـ دەقەكـ

ـــەوەى  ـــتێت ب ـــت دەبەس ـــە دەق پش ـــن ل ـــكات. تێگەیش ـــاری ب دی

تـــا چەنـــد دەقەكـــە ڕوونـــە و گونجـــاوە لەگـــەڵ زانیارییـــەكانى 

ــی، 2021: 434(. ــەردا )الشریقـ خوێنـ

سێیەم: جۆری خوێندنەوە

ــەر  ــە سـ ــۆی لـ ــی خـ ــەوە كاریگەریـ ــۆری خوێندنـ ــان جـ بێگومـ

ڕادەى تێگەیشـــتنى دەق هەیـــە، وەک خوێندنـــەوەى بێدەنـــگ 

و خوێندنـــەوەى بەدەنـــگ، كـــە هەریەكەیـــان لایـــەنى ئەرێنـــى 

ــەوەى  ــە خوێندنـ ــج لـ ــەڵام ئامانـ ــە، بـ ــۆی هەیـ ــی خـ و نەرێنیـ

ــۆ  ــە بـ ــەوە. واتـ ــە خوێندنـ ــتنە لـ ــى تێگەیشـ ــگ؛ ئامانجـ بێدەنـ

ـــوونى  ـــاشى و ئەزم ـــتى دەق، ئامادەب ـــاى دروس ـــە وات ـــن ل تێگەیش

ـــن  ـــە و گەیش ـــەڵ دەقەك ـــردن لەگ ـــۆ مامەڵەك ـــە ب ـــەر گرنگ خوێن

ــە  ــۆری دەقیـــش ڕۆڵـــى لـ ــا جـ ــەر، ئینجـ ــتى نووسـ ــە مەبەسـ بـ

ـــەر  ـــە خوێن ـــە ك ـــەردا هەی ـــتنى خوێن ـــتى تێگەیش ـــی و ئاس خێرای

بڕیـــارى ئـــەوە دەدات دەقەكـــە ئاســـانە یـــان نـــا، ئەویـــش لـــە 

ڕێگـــەى ڕادەى تێكەڵابـــوونى و خوێنـــەر لەگـــەڵ دەقەكـــەدا. 

هەروەهـــا جـــۆری خوێندنـــەوە كاریگەریـــی لـــە ســـەر توانـــای 

ــە  ــک لـ ــەش هەندێـ ــە لەمـ ــە و جگـ ــە دەق هەیـ ــن لـ تێگەیشـ

ـــەوەش  ـــی خوێندن ـــی خێرای ـــە كاریگەری ـــاژە ب ـــەوەكان ئام توێژین

دەكـــەن لـــە ســـەر ڕادەی تێگەیشـــن لـــە دەقەكـــەدا.

بەشی دووەم: لایەنی مەیدانیی توێژینەوەکە

ڕێبازى توێژینەوەكە

ـــیکاری،  ـــفیی ش ـــازى وەس ـــە ڕێب ـــتووە ب ـــتی بەس ـــە پش توێژینەوەك

ـــت. ـــەدا دەگونجێ ـــتى توێژینەوەك ـــەڵ سروس ـــە لەگ ك

كۆمەڵگەى توێژینەوەكە

ـــانى  ـــی بەشـــی زم ـــە قوتابییان ـــە ل ـــە بریتیی ـــەى توێژینەوەك كۆمەڵگ

كـــوردى، كۆلێـــژی زمـــان بـــۆ ســـاڵى خوێندنـــی )2022(-2021، 

ـــراون، )50  ـــە وەرگی ـــەی توێژینەوەك ـــە نموون ـــی ب ـــە )100( قوتاب ک

( لـــە ڕەگـــەزى نێـــر و )50( لـــە ڕەگـــەزى مـــێ، نموونـــەکان بـــە 

ـــوردی/ ـــی ک ـــی بەش ـــە قوتابییان ـــی ل ـــەی هەڕەمەک ـــێوەی نموون ش

کۆلێـــژی زمـــان وەرگیـــراون.

ئامرازی توێژینەوەكە 

بـــۆ ئەنجامـــدانى لایـــەنى مەیدانیـــى توێژینەوەكـــە، دەقـــی 

چیرۆكێكـــە كـــە لـــە توێژینەوەكـــەى "بســـام ععبدالخالـــق 

الاســـدی و فـــراس حســـن الحســـینى" وەرگیـــراوە و وەرگێڕدراوەتـــە 

ســـەر زمـــانى كـــوردى. توێـــژەر ئـــەم دەقـــەى بـــە هەریـــەك لـــە 

قوتابییـــانى نموونـــەى توێژینەوەكـــە داوە و لەگـــەڵ پێـــوانى كاتى 

ـــر  ـــەكان، دوات ـــە قوتابیی ـــەک ل ـــۆ هەری ـــە ب ـــەوەى دەقەك خوێندن

ـــاى  ـــى توان ـــۆ زانین ـــەكان ب ـــە قوتابیی ـــیارەكان دراوە ب ـــى پرس فۆرم

ــیارەكان )16(  ــتیى پرسـ ــۆی گشـ ــە. كـ ــە دەقەكـ ــتنیان لـ تێگەیشـ

ــە كاتى  ــراوە لـ ــرە دانـ ــیارێک )1( نمـ ـــەر پرسـ ــوو، ه ـــیار بـ پرس

وەڵامدانـــەوەى ڕاســـت و )0( لـــە كاتى وەڵامدانـــەوەى هەڵـــەدا.

کۆی گشتیژمارەی قوتابییانڕەگەز

50نێر
100

50مێ

خشتەی ژمارە )1(

ژمارەی قوتابییان بە پێی ڕەگەز

ــە )50(  ــەس، كـ ــە )100( كـ ــە لـ ــە بریتییـ ــەی توێژینەوەكـ نموونـ

ـــانى  ـــە قوتابیی ـــر" ل ـــەزی "نێ ـــە ڕەگ ـــێ" و )50( ل ـــەزی "م ـــە ڕەگ ل

بەشـــی كوردیـــى كۆلێـــژى زمـــان وەرگیـــراون.

ئامرازە ئامارییەكانى توێژینەوە

 "spss" ــی ــەى ئاماريـ ــە بەرنامـ ــوود لـ ــەدا سـ ــەم توێژینەوەیـ لـ

ـــەكانى ناوەندەژمێرەیـــی  ـــە ئامـــرازە ئاماریی ـــراوە، هەریـــەک ل وەرگی

 one sample( بـــۆ یـــەک نموونـــە "t" و تاقیكردنـــەوەى "Mean"

 independent(( ـــە ـــۆ دوو نموون ـــەوەى "t" ب t-test –( و تاقیكردن

.))correlate( sample T-test( و 

كاتى خایەنراو بۆ خوێندنەوە

ـــەک  ـــە كـــە هـــەر قوتابیی ـــەو كاتەی ـــراو ئ ـــە كاتى خایەن مەبەســـت ل

ـــان  ـــتى قوتابیی ـــە گش ـــە. ب ـــەوەى دەقەك ـــۆ خوێندن ـــتيەتى ب پێویس

ــەوەى  ــۆ خوێندنـ ــوو بـ ــتدا بـ ــەر دەسـ ــە بـ ــان لـ )10( خولەكیـ

دەقەكـــە، كـــە هەریەكەیـــان لـــە مـــاوەى ئـــەم كاتـــە دیاریكـــراوەدا 

ــار بخوێننـــەوە، كـــە زۆرتریـــن كاتى  ــە یـــەک جـ دەبـــوو دەقەكـ

خایەنـــراو بـــۆ خوێندنـــەوە بریتـــی بـــوو لـــە )9( خولـــەک. بـــۆ 

ئـــەوەى ئەنجامـــەكان وردتـــر بـــن، كاتەكەمـــان دابەشـــی ســـێ 

ئاســـت كـــرد: ئاســـتى یەكـــەم  )1-3( خولـــەک، ئاســـتى دووەم )4-

ـــتەیەى  ـــەم خش ـــەک. ل ـــێیەم )7-9( خول ـــتى س ـــەک و ئاس 6( خول

ــەكان  ــە )5.9%(ی قوتابییـ ــت كـ ــان دەردەكەوێـ ــوارەوەدا بۆمـ خـ

خێرایـــی خوێندنەوەیـــان لـــە نێـــوان )1-3( خولەكـــە كـــە ژمارەیـــان 

ــوان )6-4(  ــە نێـ ــراو لـ ــوو، )75.2%(ى كاتى خایەنـ ــی بـ )6( قوتابـ

ــۆ  ــە و )17.8%(  بـ ــان )76( قوتابییـ ــە ژمارەیـ ــوو، كـ ــەک بـ خولـ

خوێندنـــەوەى دەقەكـــە )7-9( خولەكیـــان پێویســـت بـــوو. 

ڕێژەی سەدیژمارەی قوتابیكات

5.9%16-3 خولەک

75.2%476-6 خولەک

17.8%718-9 خولەک

100%100کۆی گشتی

خشتەى ژمارە )2(

كاتى خایەنراو بۆ خوێندنەوە

لـــەم خشـــتەیەدا بۆمـــان دەردەكەوێـــت كـــە كاتى خایەنـــراو 

بـــۆ خوێندنـــەوە لـــە لایـــەن قوتابییـــان بـــە گشـــتى لـــە ئاســـتى 

ــەک. ــۆى )10( خولـ ــە كـ ــە لـ ــە )4-6( خولەكـ ــە، كـ ناوەندیدایـ

شێوەی ژمارە )1(

کاتی خایەنراو بۆ خوێندنەوە

ســـەبارەت بـــە نمـــرەى قوتابییـــان، ئەنجامـــەكان بـــەم شـــێوەیە 

بـــوو كـــە لـــە خشـــتەى ژمـــارە )3(دا ڕوون كراوەتـــەوە.

ڕێژەی سەدیژمارەی دووبارەبوونەوەنمرەی قوتابییان

42%2

55%5

69%8.9

716%15.8

814%13.9

911%10.9

1018%17.8

1112%11.9

126%5.9

132%2

142%2

153%3

100100%100

خشتەی ژمارە )3(

نمرەی قوتابییانی نموونەی توێژینەوەکە

ـــن  ـــە بەرزتری ـــت ك ـــان دەردەكەوێ ـــارە )3(دا بۆم ـــتەی ژم ـــە خش ل

ـــارە  ـــار دووب ـــە )3( ج ـــە )15( ك ـــە ل ـــتهاتوو بریتیی ـــرەى بەدەس نم

بووەتـــەوە و ڕێژەكـــەى )3%(ە، نزمتریـــن نمـــرەش )4(ە كـــە )2( 

ـــرەى  ـــتى نم ـــە گش ـــژەى )2%(. ب ـــە ڕێ ـــەوە ب ـــارە بووەت ـــار دووب ج

قوتابییـــان لـــە ســـەرووى ناوەندەوەیـــە. ئـــەو قوتابییانـــەى 

ــرە،  ــۆى )16( نمـ ــە كـ ــە لـ ــەرووى )8( نمرەیـ ــە سـ ــان لـ نمرەكانیـ

ـــەى  ـــەو قوتابییان ـــە )54%(ی ئ ـــە دەكات ـــە ك ـــان )54( قوتابیی ژمارەی

نمرەكانیـــان لـــە خـــوار )8(ە، ژمارەیـــان )46( قوتابییـــە كـــە دەكاتـــە 

)46%(، واتـــە بـــە گشـــتى ئاســـتیان مامناوەندییـــە.

خێرایی خوێندنەوەى قوتابییان

ــان، پشـــت  بـــۆ دۆزینـــەوەى خێرایـــی خوێندنـــەوە لای قوتابییـ

بەســـتراوە بـــەم هاوكێشـــە بیركارییـــە:

ژمارەى وشەكانى دەقی خوێنراو  x ژمارەى لاپەرەكان 

خێرایی خوێندنەوە =  ـــــــــــــــــــــــــــــــــــ 

كاتى خایەنراو بۆ خوێندنەوەى دەقەكە )ابوزيادة، 2017: 28(

ژمـــارەی وشـــەکانی دەقەکـــە )828( x ژمـــارەی لاپـــەرەکان ))3( 

لاپـــەڕە(، ئینجـــا دابەشـــی کاتـــی خایەنـــراو بـــۆ خوێندنـــەوەی 

ـــەم هاوكێشـــەى  ـــە پشتبەســـن ب ـــەک. ب دەقەکـــە لای هـــەر قوتابیی

نموونـــەى  قوتابییـــانى  لای  خوێندنـــەوە  خێرایـــی  ســـەرەوە، 

ـــەر  ـــە بەس ــوو ك ــوارەوە بـ ــێوەیەى خـ ـــەم شـ ـــە ب توێژینەوەك

هەرســـێ ئاســـتى )ناوەنـــد، بـــاش، زۆر بـــاش( دابـــەش بـــوون، 

ـــژەى  ـــە ڕێ ـــە دەكات ـــوو، ك ـــد" ب ـــتیان "ناوەن ـــی ئاس ـــە )14( قوتاب ك

ـــاش"  ـــان ئاســـتى "ب ـــی خوێندنەوەی ـــی خێرای )13.9%( و )34( قوتاب

ــتى  ــی ئاسـ ــژەى )33.7%( و )52( قوتابـ ــە ڕێـ ــە دەكاتـ ــووە كـ بـ

ـــژەى  ـــە ڕێ ـــە دەكات ـــوو ك ـــاش" ب ـــان "زۆر ب ـــی خوێندنەوەی خێرای

ـــەوە. ـــارە )4(دا ڕوون كراوەت ـــە خشـــتەی ژم )51.5%(، هـــەروەک ل

ئاستەکانی خێرایی 
خوێندنەوە

ژمارەی 
دووبارەبوونەوە

ڕێژەی سەدی

11.9%12ناوەند

15.8%16باش

71.3%52زۆر باش

خشتەی ژمارە )4(

ڕێژەی سەدیی ئاستەکانی خوێندنەوەی قوتابییان

شێوەی ژمارە )2(

ئاستی خێرایی خوێندنەوەی قوتابییان

خێرایـــی  ســـەر  لـــە  ڕەگـــەز  كاریگەریـــی  بـــە  ســـەبارەت 

ــی  ــە ناوەندەژمێرەیـ ــەوت كـ ــۆ دەركـ ــان بـ ــەوە، ئەوەمـ خوێندنـ

خێرایـــی خوێندنـــەوە لاى ڕەگـــەزى نێـــر بریتییـــە لـــە )2.78( و 

ـــنراو  ـــاى )t( دەرهێ ـــە )2.42( و بەه ـــە ل ـــێ بریتیی ـــەزى م لای ڕەگ

ــە  ــتەیی كـ ــاى خشـ ــە بەهـ ــترە لـ ــە )0.020(، بچووكـ ــە لـ بریتییـ

لـــە  گەورەتـــرە   "p-value" بەهـــاى  و   )3.93( لـــە  بريتییـــە 

ئاســـتى دەلالـــەت )0.05(، ئەمـــەش مانـــاى وایـــە كـــە خێرایـــی 

ــەزەوە. ــە ڕەگـ ــە بـ ــەكى نییـ ــچ پەیوەندییـ ــەوە هیـ خوێندنـ

ا�ی خ��ێ

ژم

’’t

502.78ن��ێ
1.3800.870 502.42مێ�

خشتەی ژمارە )5(

كاریگەریی ڕەگەز لە سەر خێرایی خوێندنەوە

خستنەڕووی ئەنجامەكان و  شیكردنەوەیان

ـــە  ـــەم توێژینەوەی ـــەكانى ئ ـــن ئەنجام ـــەوڵ دەدەی ـــەدا ه ـــەم بەش ل

بخەینـــە ڕوو و شـــییان بكەینـــەوە بـــە پێـــی  ئامانجـــەكانى 

توێژینەوەكـــە.

ئامانجی یەكەم

زانینى ئاستى تێگەیشتنى دەق لای قوتابییانی زانكۆ

ـــە ئامانجـــی یەكـــەم، بـــۆ زانینـــى ئاســـتى تێگەیشـــتنى  ســـەبارەت ب

ـــردنى  ـــوردى، دواى جێبەجێك ـــی ك ـــی زانكۆ/بەش دەق لای قوتابییان

ـــان  ـــە ژمارەی ـــە ك ـــەی توێژینەوەك ـــە ســـەر نموون ـــدانى ل ـــەنى مەی لای

)100( قوتابـــی بـــوو، )50( لـــە ڕەگـــەزی مـــێ و )50( نێـــر، بـــە 

ـــوو: ـــەم شـــێوەیە ب ـــان ب ـــی نمـــرەی قوتابیی ـــرەی ناوەندەژمێرەی گوێ

1008.932.459993.782

خشتەى )6(

زانینى تواناى تێگەیشتى دەق لای قوتابییانى نموونەی 

توێژینەوەکە

لـــە خشـــتەی ژمـــارە )6(دا بۆمـــان دەركـــەوت كـــە ناوەندەژمێرەیـــی 

توانـــاى تێگەیشـــن لای قوتابییـــانى بەشـــی كـــوردى بریتییـــە لـــە 

ــە )8( و  ــراو كـ ــدى گریانەكـ ــە ناوەنـ ــرە لـ ــە گەورەتـ )8.93( كـ

بەهـــاى "t" بریتییـــە لـــە )3.782( كـــە گەورەتـــرە لـــە بەهـــاى 

ــەوە  ــەش ئـ ــە ئەمـ ــە )1.98(، بۆیـ ــە لـ ــە بریتییـ ــتەى "t" كـ خشـ

ـــۆ  ـــانى زانك ـــتى دەق لای قوتابیی ـــاى تێگەیش ـــە توان ـــات ك دەردەخ

لـــە ئاســـتێى باشـــدایە.

ئامانجی دووەم 

زانینـــى ئاســـتى تێگەیشـــتنى دەق لای قوتابییـــان بـــە پێـــى 

ــەز  ڕەگـ

خشتەى )7(

زانینى ئاستى تێگەیشتنى دەق لای قوتابییان بە پێى ڕەگەز

خشـــتەى ژمـــارە )7( ئـــەوە دەردەخـــات كـــە ناوەندەژمێرەیـــی ئـــەو 

ـــەردوو  ـــی ه ـــە پێ ـــاوە ب ـــتیان هێن ـــان بەدەس ـــە قوتابیی ـــەى ك نمران

ـــە  ـــی بریتیی ـــر ناوەندەژمێرەی ـــەم شـــێوەیەيە، ڕەگـــەزى نێ ـــەز ب ڕەگ

لـــە )9.04( و ناوەندەژمێرەیـــی ڕەگـــەزى مـــێ بریتییـــە لـــە 

 "t" ـــەڵام بەهـــاى ـــە. ب ـــان هەی ـــەكى كەمی ـــە جیاوازيی )8.82(، كەوات

ـــراوە،  ـــە وەرگی ـــۆ دوو نموون ـــەوەى "t" ب ـــە تاقیكردن ـــوود ل ـــە س ك

ــاى  ــە بەهـ ــترە لـ ــە بچووكـ ــە )0.446( كـ ــە لـ ــەى بریتییـ بەهاكـ

ـــاى تێگەیشـــن  ـــە توان ـــەوە دەســـەلمێنێت ك ـــە ئ خشـــتەیی "t"، ئەم

ـــە ســـەر  ـــەز كار ناكات ـــە ڕەگ ـــە، وات ـــى نیی ـــى ڕەگـــەز جیاوازی ـــە پێ ب

ـــە. ـــەى توێژینەوەك ـــن لای نموون ـــاى تێگەیش توان

ئامانجی سێیەم 

ــی  ــە خێرایـ ــتنى دەق بـ ــاى تێگەیشـ ــى توانـ ــى پەیوەندیـ زانینـ

خوێندنـــەوە 

پەیوەســـتى  هاوكێشـــەى  ئامانجـــە،  ئـــەم  بەدیهێنـــانى  بـــۆ 

"person" بـــەكار هێـــنراوە بـــۆ زانینـــى پەیوەندیـــى توانـــاى 

ـــەوت  ـــان دەرك ـــەوە، بۆم ـــی خوێندن ـــە خێرای ـــتنى دەق ب تێگەیش

ــتنى  ــاى تێگەیشـ ــوان توانـ ــە نێـ ــتى لـ ــە هاوكێشـــەى پەیوەسـ كـ

دەق و خێرایـــی خوێندنـــەوەدا بریتـــی بـــوو لـــە )-0.122(، 

ـــارى )0.05(  ـــتى ئام ـــە ئاس ـــە ل ـــەوەى ك ـــۆ ئ ـــە ب ـــەش ئاماژەی ئەم

بچووكـــترە، واتـــە بـــە گوێـــرەى ئەنجامـــى وەڵامـــى پرســـیارەكانى 

ــۆ  ــە بـ ــەى كـ ــەو كاتـ ــە و ئـ ــەى توێژینەوەكـ ــی نموونـ قوتابییانـ

خوێندنـــەوەی دەقەكـــە پێویســـتیان بـــووە، بـــە ســـوودوەرگرتن لـــە 

ـــۆ دەركـــەوت كـــە  هاوكێشـــەى پەیوەســـتى "person"، ئەوەمـــان ب

پەیوەندییـــەكى پێچەوانـــە لـــە نێـــوان توانـــاى تێگەیشـــتنى دەق 

ـــەوە  ـــی خوێندن ـــا خێرای ـــە ت ـــە، وات ـــەوەدا هەی ـــی خوێندن و خێرای

زیاتـــر بێـــت؛ توانـــاى تێگەیشـــن كەمـــتر دەبێـــت بـــە گوێـــرەى 

ــە. ــەى توێژینەوەكـ نموونـ

ـــی  ـــەوە و خێرای ـــۆ خوێندن ـــراو ب ـــی خایەن ـــان و کات ـــرەی قوتابیی نم

بـــەم  توێژینەوەکـــە  خوێندنـــەوە لای قوتابییانـــی نموونـــەی 

شـــێوەیە بـــوو:

ی
تاب

قو
ژ. 

وو
هات

ست
دە

بە
ی 

رە
نم

ۆ 
و ب

نرا
یە

خا
ی 

کات
ک/

لە
خو

ە 
ەو

دن
وێن

خ
کە

چر

وە
نە

ند
وێ

 خ
ی

رای
خێ

ناوەند1119:33

باش2156:43

باش395:3

زۆر باش484:45

باش576:3

زۆر باش6104:32

باش7136:12

زۆر باش853:55

باش9126:14

ناوەند10610:2

ناوەند11119:21

زۆر باش12114:42

باش1397:22

زۆر باش1455:12

ناوەند1549:11



43گۆڤاری ئەكادیمیای كوردی )ژماره 61( - 2024

ناوەند16118:13

زۆر باش1795:21

باش1897:22

زۆر باش1974:1

ناوەند20104:11

باش2176:21

باش2275:31

زۆر باش2384:9

زۆر باش2484:43

زۆر باش25104:12

ناوەند2664:34

زۆر باش27105:36

ناوەند2898:18

زۆر باش2984:19

زۆر باش30105:17

زۆر باش3174:16

باش3267:23

باش33115:11

زۆر باش34105:32

باش3566:19

زۆر باش36105:17

زۆر باش3784:34

باش3885:13

باش3974:10

باش4086:2

باش4176:14

باش42126:21

زۆر باش43105:17

ناوەند44129:22

باش45116:12

زۆر باش46155:27

زۆر باش4794:13

زۆر باش4876:15

زۆر باش4964:20

باش50109:33

باش51139:30

زۆر باش5253:52

زۆر باش53126:00

زۆر باش54610:14

ناوەند55119:00

زۆر باش56104:40

زۆر باش5797:23

زۆر باش5845:18

ناوەند5949:00

ناوەند60118:20

زۆر باش6195:27

زۆر باش6297:25

زۆر باش6374:6

زۆر باش64104:9

زۆر باش6576:20

زۆر باش66147:20

زۆر باش6784:10

زۆر باش6884:40

زۆر باش69104:47

زۆر باش7074:37

زۆر باش71105:30

ناوەند7298:20

زۆر باش7384:22

زۆر باش74105:15

زۆر باش7574:12

زۆر باش7667:21

زۆر باش77115:21

زۆر باش78105:29

زۆر باش7966:16

زۆر باش80105:8

زۆر باش8184:30

زۆر باش8285:11

زۆر باش8385:12

زۆر باش8474:1

زۆر باش8586:4

زۆر باش86126:21

زۆر باش87105:12

زۆر باش88116:12

زۆر باش89155:25

زۆر باش9094:13

زۆر باش9184:11

زۆر باش9276:15

زۆر باش9364:22



گۆڤاری ئەكادیمیای كوردی )ژماره 61( - 2024 44

ناوەند94109:37

زۆر باش9554:0

زۆر باش96126:17

ناوەند97119:12

زۆر باش98104:44

زۆر باش9974:6

زۆر باش10074:33

خشتەی ژمارە)8( 

نمرەی قوتابییان و کاتی خایەنراو و خێرایی خوێندنەوە

ئەنجام

لـــە کۆتایـــی توێژینەوەکـــەدا بـــەم ئەنجامانـــەی خـــوارەوە 

گەیشـــتین:

نموونـــەی  قوتابییانـــی  لای  دەق  تێگەیشـــتنی  توانـــای   .1

ـــەوە  ـــە ئاســـتێکی زۆر باشـــدایە، ئەمـــەش دەگەڕێت ـــە ل توێژینەوەک

ســـەر سروشـــتی دەقەکـــە کـــە واتـــای پراگاتیکیـــی تێـــدا 

نەبـــوو و واتاکانـــی ســـیانتیکی )ڕاســـتەوخۆ( بـــوون، ئەمـــەش 

ـــەی  ـــی نموون ـــە قوتابییان ـــەوەی ک ـــە ســـەر ئ ـــوو ل ـــی هەب کاریگەری

توێژینەوەکـــە بـــە ئاســـانی تێیبگـــەن. واتـــە جـــۆری دەق ڕۆڵـــی 

گرنگـــی لـــە ســـەر توانـــای تێگەیشـــن هەیـــە، هەروەهـــا 

ــوو،  ــوردی بـ ــە بەشـــی کـ ــان  کـ ــپۆڕێتیی قوتابییـ ــتی پسـ سروشـ

لەگـــەڵ سروشـــتی دەقەکـــە کـــە چیـــرۆک بـــوو گونجـــاو بـــوو، 

تـــا ڕادەیەکـــی بـــاش قوتابییەکانـــی نموونـــەی توێژینەوەکـــە 

ـــرۆک،  ـــی چی ـــرۆک و تایبەتمەندییەکان ـــە چی ـــوو ل ـــارەزاییان هەب ش

ــن. ــەکەیان دەیخوێنـ ــە بەشـ ــک لـ ــە وەک بابەتێـ کـ

ـــە  ـــەی توێژینەوەک ـــی نموون ـــەوە لای قوتابییان ـــی خوێندن 2. خێرای

ناوەندەژمێرەیـــی  پێـــی  بـــە  کـــە  ڕەگـــەز،  هـــەردوو  لای 

ــر )2.78(  ــەزی نێـ ــی ڕەگـ ــە ناوەندەژمێرەیـ ــەز کـ ــەردوو ڕەگـ هـ

ــی  ــە جیاوازییەکـ ــێ )2.42(، کـ ــەزی مـ ــی ڕەگـ و ناوەندەژمێرەیـ

ــەر  ــە سـ ــە لـ ــی نییـ ــەز کاریگەریـ ــەش ڕەگـ ــە، بەمـ ــۆ نییـ ئەوتـ

خێرایـــی خوێندنـــەوە لای قوتابییانـــی نموونـــەی توێژینەوەکـــە. لـــە 

ـــی نموونـــەی توێژینەوەکـــە بـــە هـــەردوو  بـــەر ئـــەوەی قوتابییان

ڕەگـــەزەوە، هەموویـــان لـــە هەمـــان بەشـــی زانســـتی بـــوون و 

ـــەر  ـــە س ـــەز کار ناکات ـــە ڕەگ ـــن، بۆی ـــەی خوێندن ـــان ژینگ ـــە هەم ل

توانـــای تێگەیشـــن.

ــای  ــە لـــە ســـەر توانـ 3. خێرایـــی خوێندنـــەوە کاریگەریـــی نییـ

تێگەیشـــن، تەنانـــەت بـــە گوێـــرەی نموونـــەی توێژینەوەکـــە 

پەیوەندییەکـــی پێچەوانـــە لـــە نێـــوان خێرایـــی خوێندنـــەوە 

و توانـــای تێگەیشـــتندا هەیـــە. واتـــە بـــە گشـــتی تـــا خێرایـــی 

خوێندنـــەوە زیاتـــر بێـــت، توانـــاى تێگەیشـــن كەمـــتر دەبێـــت 

لای قوتابییانـــی نموونـــەی توێژینەوەکـــە، چونکـــە هـــەر چەنـــد 

خێرایـــی خوێندنـــەوە زیاتـــر بێـــت، ئـــەوا قوتابـــی کەمـــتر 

دەتوانێـــت لـــە ســـەر واتـــاکان بوەســـتێت و لـــە دەقەکـــە ورد 

بێتـــەوە، ناتوانێـــت باشـــتر لـــە واتـــای دەقەکـــە بـــگات، بۆیـــە 

ـــتر  ـــتنی باش ـــوو تێگەیش ـــەوە تاک ـــەرخۆ بخوێنرێت ـــترە دەق لەس باش

بێتـــە ئـــاراوە.

پاشكۆ )١(

دەقی چیرۆکەکە

چیرۆكى بابلی لە سەردەمی حامورابی

یــان وڵاتى دوو       چــوار هــەزار ســاڵ لەمەوبــەر، خاكــی عێــراق 

بچووكــی  ویلایەتێــى  چەنــد  بەســەر  كرابــوو  دابــەش  ڕووبارەكــە، 

شــەركەڕ، پاشــای شەشــەم )حامورابــی( یەكــی خســن، دەوڵەتێــى بابلیــى 

بەهێــزى دامەزرانــد كــە پایتەختەكــەى شــاری "بابــل" بــوو، تــا ئێســتاش 

ــاوە.  ــە" م ــاری "حل ــك ش ــە نزی ــاوەى ل پاش

ــە  ــى ب ــوو، گرنگی ــەروەری ب ــازی و دادپ ــە چاكس ــەزى ل ــی ح   حاموراب

كشــتوكاڵ دەدا، یاســاى خــۆی داڕشــت كــە لــە جیهانــدا بــە كۆنتریــن یاســا 

دادەنرێــت، لــە ســەر بەردێــى گــەورە بــە نــاوى "دیوریــت" نەخشــێنراوە 

ــەنتیمەترە   ــەش س ــەى ش ــە و تیرەك ــر و چارەکێك ــەى مەت ــە درێژییەك ك

كــە لــە ســاڵى )1901( دۆزراوەتــەوە و لــە مۆزخانــەى لۆڤــەر لــە پاریــس 

پارێــزراوە. لێــرەدا چیرۆكێــک دەخەینــە ڕوو كــە لــە زەمــانى زوودا ڕووی 

داوە، لــەو كاتــەدا یاســاكانى حامورابــی جێبەجــێ دەكــران بــۆ چەســپاندنى 

دادپــەروەری و یەكســانى و ســەركەوتنى ڕاســتى و ســزادانى تاوانبــاران.

 »ئانۆى میهرەبان و ئۆراشى چاوچنۆک«

"ئانــۆ" لەگــەڵ دەنگــى دەرگاى ماڵەكــەى لــە خــەو هەســتا، بــە تەنبەڵــى 

بــە  بەردەمیــدا  لــە  "ئــۆراش"  كــردەوە،  دەرگاكــەى  خەواڵوویــی  و 

زەردەخەنەیــەكى فێڵبازانــەوە وەســتابوو.

- بەیانیت باش، ئانۆ!

ــۆ  ــاوە ب ــۆی هێن ــە چــی ت ــەم بەیانیی ــۆراش، ب ــز ئ ــاش بەڕێ ــت ب - بەیانی

ــرە؟ ئێ

- زەوییەكــەت... ناتەوێــت بــە منــی بفرۆشــیت؟ مــن پێشــتر ئــەم 

پێشــنیارەم بــۆ كردیــت.

  ئانــۆ بێدەنــگ بــوو، تــووڕە بــوو و هــاواری كــرد و دەرگاكــەى بــە ڕووى 

ئۆراشــدا دا: "زەوییەكــەم نافرۆشــم... تێگەیشــتى؟"

ئانــۆ دەبووایــە زەوییەكــەى خــۆى ئامــادە بــكات بــۆ چانــدن و تۆوكــردن. 

نانێــى خــوارد و مشــتێک خورمــاى خســتە نــاو جانتاكــەى و تەورەكــەى 

هەڵگــرت و ماڵەكــەى جــێ هێشــت. ئــەو دەبووایــە لــە شــەقامەكە 

بپەڕێتــەوە، بــە درێژایــی تــاوەری بابــل ببڕێــت تــا لــە پردەكــە بپەڕێتــەوە 

بــۆ كەنــارى ڕووبــاری فــوڕات كــە زەوییەكــەى دەكەوتــە ئــەو شــوێنە.

ــی و  ــلە(ى حاموراب ــە )مس ــە كۆڵەك ــۆ دەچێت ــارەكە ئان ــە دەروازەى ش ل

ــوت:  ــەوە دەیگ ــەر خۆی ــە ب ــرد، ل ــووڵ ك ــوودەییەكى ق ــە ئاس ــتى ب هەس

بێدەســەڵاتەكان  پارێــزەری  چییــە!  حامورابــی   گەورەمــان  "پاشــاى 

ــتى و  ــە  ئاش ــە ل ــەودا، ئێم ــەڵاتى ئ ــایەى دەس ــە س ــاوەكان... ل و چەوس

ئارامــی و دڵخۆشــیدا دەژییــن."

كوڕەكــەى )ننتــو( بــەدواى كــەوت و بەیەكــەوە ڕۆیشــن بــۆ كێــانى 

زەوییەكــە، دواى چەنــد كاتژمێرێــک پشــوویان دا لــە ژێــر ســێبەرى 

ــەى  ــە كێڵگ ــە ك ــاو جۆگەلەك ــۆ ن ــرد ب ــژ ك ــەكانى درێ ــە. قاچ دارخورماك

ــدە. ــی دڕن ــەى ئۆراش ــە كێڵگ ــردەوە ل ــا دەك ــەوى جی ئ

  دواى چەنــد مانگێــک گوڵەگەنمــەكانى كێڵگــەى ئانــۆ زیــادی كــرد، 

بەمــەش ڕقــی ئــۆراش زیاتــر بــوو. كاتێــک ســەیرى كێڵگــەى ئانــۆی 

ــۆ زەرد  ــى گوڵەگەنمــەكانى ئان ــە دەیبین ــوو ك ــر دەب ــەى زیات ــرد ڕقەك دەك

ــە كاتێكــدا  ــوو، ل ــا بەشــێى كێڵگەكــەى چاندب ــەڵام خــۆى تەنه ــوون، ب ب

ــەى  ــۆ دروێن ــەكە ب ــردنى داس ــۆ ئامادەك ــوون ب ــەى دەچ ــۆ و كوڕەك ئان

زەوییەكەیــان.

بەیانیــى ئــەو ڕۆژە ئانــۆ و كوڕەكــەى بــەرەو كێڵگەكــە چــوون بــۆ 

دروێنــە، دڵخــۆش بــوون بــە بەرهەمەكەیــان، لــە پردەكــە پەڕینــەوە و لــە 

كێڵگەكــە نزیــک بوونــەوە، ئانــۆ لــە شــوێنى خــۆى هــاوارى كــرد: "كێڵگــە 

ــە  ــە ب ــاتە! ئەم ــەو كارەس ــاى ل ــا! ئ ــان فەوت ــە ... بەروبوومەكەم ... كێڵگ

ڕاســتى كارەســاتە! ئــاو كێڵگەكــە دەبــات و دانەوێڵەكــە لەنــاو دەبــات!" 

هەروەهــا كوڕەكــەى گــوتى: "گریــان دادمــان نــادا، بانگــى جووتیــارەكان 

بكەیــن یارمەتیــان بــدەن، ئێمــە ناتوانیــن بەروبوومەكەمــان ڕزگار 

بكەیــن، شــۆفێرەكان ڕێــڕەوى ئاوەكــە بكەنــەوە بــۆ نــاو ڕووبارەكــە بــۆ 

ــە." ــكبوونى ئاوەك وش

 ئانــۆ ڕووى وەرگێــڕا بــەرەو لاى ئــۆراش و بــە كینــەوە دەگریــا و هــاوارى 

بــۆ ننتــۆ كــرد و گــوتى:  "گریــان یارمەتیــان نــادات، ئــەى ئــۆراش ســزاى 

ســەختت دەبێــت، تــۆ كێڵگەكــەى ئێمــەت تێــک دا و لــە ئــاودا نوقمــت 

كــرد."

لە بەردەم دادەوەر

ــت  ــار دەكەی ــۆراش تاوانب ــۆ ئ ــوتى: "ت ــرد و گ ــۆی ك ــەیرى ئان دادوەر س

ــاوەڕێ  ــەت، چ ــە بەرهەمەك ــدن ب ــەت و زیانگەیان ــدانى كێڵگەك ــە تێك ب

دەكەیــن تــا ئــۆراش ئامــادە دەبێــت بــۆ دەســتپێكردنى دادگایەكــە." 

ــەم كاتــەدا پیرەمێردێــک  ــۆ ئامادەكــردنى، ل ــە پاســەوانەكان دا ب فرمــانى ب

هاتــە ژوورەوە، دەســتى گەنجێــى گرتبــوو، لــە بــەردەم دادوەردا وەســتا 

ــێ  ــەم بەب ــە باخەك ــوە ل ــى بڕی ــە دارێ ــەم گەنج ــەورەم، ئ ــوتى: "گ و گ

ــن!" ــەتى م مۆڵ

دادوەر پرســیارى لــە گەنجەكــە كــرد: "ئــەوەى ئــەو پیــاوە دەیڵێــت 

ڕاســتە؟"

گەنجەكــە كڕنووشــی بــرد و گــوتى: "بەڵــێ گــەورەم، پێویســتم بــەم دارە 

بــوو بــۆ ئــەوەى بنمیچــی خانووەكەمــى پــێ تــەواو بكــەم!"

ــۆ   دادوەر ســەیرى نووســەری دادگاى كــرد و گــوتى: "مــادەى پەنجــا و ن

لــە یاســاى پاشــامان ›حامورابــی‹ بخوێنــەوە." 

ــى  ــە دەنگێ ــرد و ب ــەى ك ــۆ قوڕینەك ــەیری تابل ــە س ــەرى دادگاك نووس

بــەرز خوێندیــەوە: "ئەگــەر پیاوێــک دارێــک ببڕێــت لــە باخــى پیاوێــى 

تــر بەبــێ مۆڵــەتى خــاوەنى باخەكــە، دەبێــت )505گــم( زیــو بــدات بــە 

ــە." خــاوەنى باخەك

ــەم  ــوو ئ ــردەوە و ڕازی ب ــەرز ك ــەری ب ــرد و س ــی ب ــە كڕنووش گەنجەك

ــدات. ــە ب پێبژاردن

ــا و  ــات، دەترس ــدا دەه ــۆراش بەدوایان ــە ژوورەوە، ئ ــەوانەكان هاتن پاس

ــردووە!" ــم نەك ــەورەم، هیچ ــم گ ــن بێتاوان ــوتى: "م گ

گــەورەی دادگا گــوتى: "ســمولا شــاهیدە كــە تــۆ شــەوى ڕووداوەكــە 

كێڵگەكــەت جــێ نەهێشــتووە، چیــت دەكــرد لــەوێ؟"

ئــۆراش بــە دەنگێــى لەرزۆکــەوە گــوتى: "لــەوێ بــووم ... لــەوێ بــووم ... 

پاســەوانى كێڵگەكــە بــووم، گــەورەم."

ــە  ــۆ پاســاوانى كێڵگەك ــەر ت ــوتى: "ئەگ ــرد و گ ــەكى ك  دادەور زەردەخەنەی

بــووى، چــۆن بەشــێک لــە كێڵگەكــە ئــاو بــردى! تەنهــا كێڵگــەى ئانــۆ ئــاو 

ــى خــۆت  ــۆ دەتەوێــت بێتاوانی ــر! ئەگــەر ت ــەوانى ت ــی ئ ــەک هی ــردى ن ب

بســەلمێنیت، ئــەوا دەبێــت بــاز بدەیتــە نــاو ڕووبــارى پیــرۆز. ئەگــەر لێــى 

ــان كــردى؛ ئــەوا  ــاوانى، ئەگــەر پاســەوانەكان ڕزگاری دەرچــووى؛ ئــەوا بێت

تــۆ تاوانبــارى!"

ئــۆراش هەســتى بــە تــرس كــرد و گــوتى: "چــى؟ ڕووبــاری پیــرۆز؟ 

ــە  ــەوە ل ــوو دەكەم ــۆ قەرەب ــن ئان ــەورەم، م ــارم گ ــن تاوانب ــا...، م ــا... ن ن

زیانــەكانى!"

گــەورەى دادوەران گــوتى: "گوێبیســتى ســزاكەت بــە كــە لــە مــادەى پەنجا 

ــەوە:  ــەرى دادگا خوێندی ــووە." نووس ــی هات ــاى حاموراب ــە یاس ــج ل و پێن

ــاودانى  ــتەى ئ ــەوەى خش ــە كردن ــت ب ــت بهێنێ ــک شكس ــەر پیاوێ "ئەگ

زەوى، ڕێگــەى دا كێڵگــەى دراوســێكەى لافــاو بیبــات، ئــەوا دەبێــت بــە 

ــدات." ــێ ب ــەى پ ــەدەر بەرهەمــى كێڵگــەى دراوســێكەى دانەوێڵ ق

دادوەر گــوتى: "لــە بــەر ئــەوەى تــۆ گێڵگــەى ئانــۆت بــە ئەنقەســت نقــوم 

كــرد، دەبێــت پێبژاردنەكــە بدەیت."

ئانــۆ و كوڕەكــەى و ســمۆلا دڵخــۆش بــوون، ئانــۆ گــوتى: "مافــان 

نافەوتێــت لــە ژێــر ســێبەرى یاســاى پاشــامان حامورابــی." 

پرسیارەكان:

پرســیارى یەكــەم: ئــەو پرســیارانەى لــە بــەر دەســتتدایە بریتییــە لــە )16( 

ــتە.  ــان ڕاس ــە یەكێكی ــە ك ــژاردنى هەی ــێ هەڵب ــەک س ــەر بڕگەی ــە، ه بڕگ

بڕگــەكان بــە وردى بخوێنــەوە، وەڵامــى ڕاســت لــە نــاو بازنەیەكــدا 

ــرە. ــیارێك )1( نم ــۆ هــەر پرس ــێ، ب دابن

1- نزیكترین وشە لە چەمى "زەمانى زوو" بریتییە لە زەمانى:

ئـ. ڕابردوو              ب. كۆن              ج. زۆر كۆن

2. "پارێــزەری لاوازەكان"، "یارمەتیــدەری چەوســاوەكان"، واتــاى هاوبــەش 

لــە نێــوان ئــەم دوو دەســتەواژەیەدا بریتییــە لــە:

ئـــ. بڕیــارى دادپەروەرانــە             ب. یەكســانى لــە نێــوان خەڵــک                

لاوازەكان یەكســانیى  ج. 

ــۆ  ــیت ب ــتەیە دەنووس ــەم ڕس ــک ئ ــە"، كاتێ ــە چ دادپەروەرییەك 3. "ئەم

دەرخســتنى سەرســامیی خــۆت بــە گەڕاندنــەوەى مــاف، ئــەوا نیشــانەى 

گونجــاو لــە كۆتایــی ڕســتەكە بریتییــە لــە:

  ئـ. خاڵ  ).(        ب. سەرسوڕمان )!(           ج. پرسیار )؟(

لــەم  داواكــردن  شــێوازى  تێگەیشــتى؟"،  نافرۆشــم...  "زەوییەكــەم   .4

ڕســتەدا بریتییــە لــە:

ئـ. پرسیارى           ب. فرماندان                 ج. نەرێ

ــى  ــتەمكار"، پەیوەندی ــەڵاتى س ــاوەكان" و "دەس ــەركەوتنى چەوس 5. "س

ــە: ــە ل ــتەواژەیە بریتیی ــەم دوو دەس ــوان ئ نێ

ئـ. نزیكایەتى           ب. یەكخسن                  ج. دژ

6. "مــرۆڤ زیاتــر ســەركەوتوو دەبێــت لــە كارەكەیــدا ئەگــەر نرخانــدنى 

ئانــۆ  ســەركەوتنى  نێــوان  پەیوەندیــى  كــرد"ى  زیــادی  دەوروبــەری 

ســەرەڕای ســادەیی و زیادبــوونى نرخانــدنى جووتیــارەكان، پەیوەندییەكــە:

ئـ. هەندێک جار ئەرێنییە           ب. هەموو كات ئەرێنییە               ج. 

بە دەگمــەن ئەرێنییە

7. "ئەگــەر نەتەوەیــەک دوور خرایــەوە لــە یاســا و سیســتمەكانى، پاشــان 

بــە بیــرەكانى، ئــەوا ئــەو نەتــەوە بــە زوویــی ئــازاد نابێــت، ئەگــەر لــەم 

ڕســتەیەدا "بــە بیــرەكانى" لا بدەیــن، ئــەوا لەوانەیــە ئــەو نەتەوەیــە 

ــت: ــت بهێنێ ــازادى بەدەس ئ

ــى  ــى دوور                ج. كاتێ ــە كاتێ ــە              ب. ل ــەم زووان ئـــ. ب

دوور زۆر 

8. "ئەگــەر پیاوێــک دارێــک ببڕێــت لــە باخــى پیاوێــى تــر بەبــێ مۆڵــەتى 

خــاوەنى باخەكــە، دەبێــت )505گــم( زیــو بــدات بــە خــاوەنى باخەكــە"، 

ئــەم دەربڕینــە بــە واتــاى ئــەوە دێــت كــە:

ئـــ. ئــەو یاســانەى حامورابــی دەریكــردوون یاســای دادپەروەرانــەن، 

جیــاوازى نــاكات لــە نێــوان بەهێــز و لاواز.

ب. پابەندبوونە بە دەقی یاساكانى حامورابی نەک بە ڕۆحی یاسا.

ج. ناداپەروەرانەیــە، چونكــە بــۆ چینــى هــەژار لــە كۆمەڵــگا دادپــەروەری 

. نییە

ــرە ئــەو شــوێنەیە كــە مێــژوو لێیــەوە دەســت پــێ دەكات"، ئــەم  9. "ئێ

گوزارشــتە هیــی زانــا "س. س. كریمــر"ە، ئــەم دەســتەواژەیە مانــاى 

ــرۆڤ: ــت م ــە دەبێ ئەوەی

ئـ. شوێنی شارستانیەتى باب و باپیرانی بكەوێت.

بــە  هەســتكردن  بــۆ  دەكات  دەستنیشــان  دەســتپێكردن  خاڵــى  ب. 

ئامانجەكــەى.

ج. سوود لە ڕابردوو وەردەگرێت بۆ بنیاتنانى داهاتوو.

10. "مافەكانمــان نافەوتێــت لــە ژێــر ســێبەرى یاســاكانى حامورابیــدا"، ئــەو 

چوارچێوەیــەى كــە نووســەر بیرۆكەكــەى تێــدا بــە كەســایەتیيەكە داوە، 

چوارچێوەیــەكى:

ئـ. سیاسی            ب. ئەقڵى             ج. مرۆڤایەتى

11. ڕســتەى "یەكــەم یاســاى ئایینــى و یەكــەم سیســتمى ڕەوشــتى" 

هاتــووە:

ــی  ــتر ش ــەوەى پێش ــەو         ب. ئ ــش ئ ــەوەى پێ ــى ئ ــە ئەنجام ئـــ. ل

كراوەتــەوە            ج. هاوواتــاى ئــەوەى پێشــتر

12. چیــرۆكى ئانــۆی میهرەبــان و ئۆراشــی چاوچنــۆک دەچێتــە چوارچێوەى 

چیرۆكێى:

ئـ. سیاسی              ب. كۆمەڵایەتى                  ج. ڕەوشتى

13. ئــەوەى پاڵــى بــە ئانــۆوە نــا بــۆ ئــەوەى دەســت بــە زەوییەكەیــەوە 

بگرێــت و ڕەتــی كــردەوە بیفرۆشــێت، بریتییــە لــە:

ئـ. هەستكردن بە پشتگیریی برا جووتیارەكانى.

ب. خۆشەویستیى بۆ زەوییەكەى و دەستپێوەگرتنی. 

بێدەســەڵاتەكان  كــە  هەبــوو  حامورابــی  یاســاكانى  بــە  بــاوەڕی  ج. 

دەپارێزێــت.

14. سیفەتى دژیەكى نێوان ئانۆ و ئۆراش بریتی بوو لە:

ــۆک           ب. خۆشەویســتى و ڕق            ج.  ــان و چاوچن ئـــ. میهرەب

ــە ڕاســت و هەڵ

15. ئــۆراش ســەركەوتوو نەبــوو لــە پەنابــردن بــۆ هەڕەشــە و فێڵكــردن، 

لــە بــەر ئــەوەى:

ئـ. جووتیارێک بوو نەیدەچاند و تەنها دەیبڕێت.

ب. نەیتوانى بپەڕێتەوە لە ڕووباری پیرۆز.

ج. زیرەكیی خۆی لە ڕێگەى ستەمكاری بەكار هێنا.

ــە  ــارت ل ــان، بڕی ــۆی مهیرەب ــرۆكى ئان ــەوەى چی ــەى خوێندن ــە میان 16. ل

ــە نووســەر: ــە ك ــە ئەوەی ــەم چیرۆك ســەر نووســەری ئ

ــە و دانایــی  ــە وان ــڕ ل ــى  پ ئـــ. شــێرگیرە، چونكــە چیرۆكێــى كۆمەڵایەتی

خســتووەتە ڕوو.

ب. مێژووییــە، چونكــە چیرۆكێــى مێژوویــی پێشــكەش كــردووە كــە 

ــە. ــی تێدای ــتانیەتى حاموراب ــەر شارس ــە س ــی ل ــی بەنرخ زانیاری

سرووش  ڕابــردوو  بەهــای  لــە  دەیەوێــت  چونكــە  شارســتانییە،  ج. 

ــەكى  ــانى داهاتووی ــۆ بنیاتن ــین ب ــران بناس ــتانیەتى باپی ــن و شارس وەربگری

گــەورە.

ملخص
قدرة الطلاب الجامعي على فهم النص

ـــة  ـــم اللغ ـــن قس ـــلاح الدي ـــة ص ـــة جامع ـــن طلب ـــة م ـــذت العين ـــص"، أخ ـــم الن ـــلى فه ـــي ع ـــلاب الجامع ـــدرة الط ـــوان "ق ـــث بعن      البح

ـــب  ـــس، إذ إن أغل ـــدف الرئي ـــو اله ـــراءة وه ـــم جـــزء أســـاسي في مـــشروع الق ـــية )2021- 2022(، لاشـــك في أن الفه ـــة للســـنة الدراس الكوردي

ـــا هـــذا( هـــي الفهـــم الســـليم في القـــراءة، وكان هـــذا هـــو الســـبب  المشـــاكل التـــي يعـــاني منهـــا الطالـــب في الدراســـات الجامعيـــة )في عصرن

ـــدف  ـــي التحليي.اله ـــج الوصف ـــى المنه ـــذه ع ـــتنا ه ـــا في دراس ـــة اعتمدن ـــة صائب ـــول إلى نتيج ـــوان. وللوص ـــذا العن ـــا له ـــس في اختيارن الرئي

ـــا مســـتوى  ـــئلة: م ـــن الأس ـــة م ـــن مجموع ـــة ع ـــة الإجاب ـــص، ومحاول ـــي للن ـــب الجامع ـــم الطال ـــدرة فه ـــة ق ـــو معرف ـــة، ه ـــذه الدراس ـــن ه م

ـــة  ـــاك علاق ـــم، وهـــل هن ـــدرة الفه ـــراءة وق ـــة الق ـــن سرع ـــة ب ـــاك علاق ـــة(؟ هـــل هن ـــة الكوردي ـــي )قســـم اللغ ـــب الجامع ـــم الطال ـــدرة فه ق

ـــوردي في  ـــم الك ـــة القس ـــد طلب ـــص عن ـــم الن ـــدرة فه ـــة أن ق ـــه في النتيج ـــا إلي ـــذي توصلن ـــراءة. وال ـــم الق ـــى( في فه ـــر والأنث ـــي )الذك في  تلق

كليـــة اللغـــات يقـــدّر بـ"جيـــد جـــداً"، هنـــاك علاقـــة طرديـــة بـــن سرعـــة القـــراءة وقـــدرة الفهـــم، وليـــس للجنـــس تأثـــر عـــى قـــدرة الفهـــم، 

ـــع. ـــادر والمراج ـــة المص ـــج وقائم ـــت النتائ ـــث عرض ـــة البح وفي نهاي

الكلات المفاتيحية: الفهم، القراءة، النص، سرعة القراءة، قدرة.

Abstract
The research is entitled (The ability to understand text among university students), students of Salahaddin 
University, College of Language, Department of Kurdish Language for the academic year (2022-2021) were 
taken as an example. Comprehension is a key principle and a main goal in the reading process indeed. Nowadays, 
lack of understanding of reading in the educational process is a problem for many students, that was one of the 
reasons for choosing this topic for the research. To achieve research results relies on descriptive approach of 
analysis. The aim of this study is to determine the ability of university students to understand texts and answer 
several questions: What is the level of text understanding ability of university students – Kurdish department? 
Is there a connection between reading speed and comprehension ability? Is there a connection between gender 
(male, female) and comprehension ability? The results showed that the comprehensibility among the students of 
the Kurdish department of the College of Language is at a very good level and there is no relationship between 
reading speed and comprehension ability, and
at the end of the research, some results and source lists are given.
Key words : Comprehension , reading , text, speed reading , capability




